
PRAKATA & SINOPSIS

Ebook ini membincangkan cabaran semasa Islam

dalam menghadapi dunia media sosial yang sarat

dengan fitnah dan ujian.

Cabaran media sosial memberi kesan negatif

kepada perkembangan tingkahlaku dan akhlak

masyarakat khasnya pelajar sekiranya ia tidak

ditangani dengan baik.

Ebook ini memberikan panduan praktikal kepada

pelajar khasnya dalam melayari media sosial agar

mereka tidak terjerumus dalam unsur-unsur

negatif yang boleh merosakkan masa depan.

Penerangan dalam buku ini menggunakan bahasa

yang mudah dan ringkas untuk membantu semua

lapisan masyarakat memahami cabaran dalam

media sosial.



MANUAL PENGGUNAAN KOD QR

Cara menggunakan ebook ini:

Untuk merasai sepenuhnya kandungan dalam ebook

ini, anda perlu mengikuti langkah-langkah di bawah:

Cara Mengimbas Kod QR Menggunakan Telefon:

Menggunakan Kamera Telefon Android:

1.Buka aplikasi Kamera.

2.Halakan kamera ke kod QR.

3.Tunggu notifikasi atau pautan muncul.

4.Tekan pautan tersebut untuk melihat

kandungan.

iPhone:

1.Buka aplikasi Kamera.

2.Arahkan kamera ke kod QR.

3.Banner pautan akan muncul di atas.

4.Tekan untuk membuka kandungan.



BAB 1
DUNIA DI HUJUNG

JARI

Pengenalan

Pada era digital masa kini, media sosial telah
menjadi sebahagian daripada kehidupan harian
manusia, khususnya dalam kalangan pelajar.
Dengan hanya satu sentuhan di skrin telefon
pintar, pelbagai maklumat, hiburan dan interaksi
sosial dapat diakses tanpa batasan masa dan
tempat. Platform seperti WhatsApp, Instagram,
TikTok dan Facebook bukan sahaja menjadi
medium komunikasi, malah berfungsi sebagai
sumber maklumat dan hiburan utama.

Fenomena ini menunjukkan bahawa media sosial
bukan lagi sekadar pilihan, tetapi telah menjadi
satu keperluan dalam kehidupan moden. Namun
begitu, persoalan yang perlu difikirkan ialah:
adakah penggunaan media sosial ini membawa
kita lebih dekat kepada kebaikan, atau
sebaliknya menjauhkan kita daripada nilai-nilai
Islam?

Peranan Media Sosial 
dalam Kehidupan Pelajar

Bagi pelajar, media sosial memainkan pelbagai
peranan penting, antaranya:

a) Medium Pembelajaran
Pelajar menggunakan media sosial untu mengakses
bahan pembelajaran, berkongsi nota dan maklumat
dan mengikuti kelas atau tutorial secara dalam talian.

b) Medium Komunikasi
Media sosial memudahkan pelajar berhubung dengan
rakan dan pensyarah, berbincang tugasan
berkumpulan dan menyampaikan maklumat dengan
cepat.

c) Medium Hiburan
Pelajar juga menggunakan media sosial untuk
menonton video, mengikuti trend semasa dan
menghilangkan tekanan selepas belajar.

Walaupun manfaatnya banyak, penggunaan tanpa
kawalan boleh memberi kesan negatif terhadap
kehidupan pelajar.

Media Sosial: Alat atau Ujian?

Dalam perspektif Islam, setiap nikmat yang diberikan 
oleh Allah SWT adalah amanah dan ujian kepada
manusia. Begitu juga dengan media sosial—ia boleh
menjadi alat kebaikan atau sebaliknya menjadi punca
kelalaian.

Allah SWT berfirman:
“Kemudian kamu pasti akan ditanya pada hari itu 
tentang segala nikmat (yang kamu gunakan).”
(Surah At-Takathur: 8)

Ayat ini mengingatkan bahawa setiap perkara yang 
kita gunakan, termasuk masa dan teknologi, 
akan dipersoalkan di akhirat kelak.

Media sosial boleh menjadi:
· ✅ Alat kebaikan – jika digunakan untuk
menyebarkan 
ilmu, dakwah dan perkara bermanfaat
· ❌ Punca keburukan – jika digunakan untuk perkara 
sia-sia, fitnah atau melalaikan

Oleh itu, pelajar perlu bijak menilai cara penggunaan 
media sosial agar tidak terjerumus dalam 
perkara yang merugikan.

Realiti Penggunaan Media Sosial 
Hari Ini

Kebanyakan pelajar hari ini menghabiskan masa
berjam-jam setiap hari di media sosial. Aktiviti
seperti “scroll tanpa henti”, menonton video
pendek, dan mengikuti trend viral menjadi
kebiasaan.

Namun, tanpa disedari:
· Masa terbuang dengan perkara tidak bermanfaat
· Fokus terhadap pelajaran semakin berkurang
· Ibadah seperti solat dan membaca Al-Quran
diabaikan.

Situasi ini menunjukkan bahawa media sosial
bukan sekadar alat, tetapi juga boleh menjadi satu
bentuk ujian keimanan.

Kepentingan Kawalan Diri

Islam sangat menekankan konsep pengawalan 
diri (mujahadah) dalam setiap aspek kehidupan. 
Dalam konteks media sosial, pelajar perlu:

· Mengawal masa penggunaan
· Menapis kandungan yang dilihat
· Berfikir sebelum berkongsi sesuatu

Rasulullah SAW bersabda:
“Antara tanda baiknya Islam seseorang ialah dia 
meninggalkan perkara yang tidak bermanfaat baginya.”
(Hadis Riwayat Tirmizi)

Hadis ini jelas menunjukkan bahawa seorang Muslim
 perlu bijak memilih apa yang memberi manfaat dan
 meninggalkan perkara yang sia-sia.

Kesimpulannya:

Media sosial merupakan satu realiti yang 
tidak dapat dielakkan dalam kehidupan pelajar masa kini.
Mengikut kajian , 60.9% pengguna media sosial adalah di
kalangan gen Z. Walaupun ia mempunyai pelbagai
manfaat, namun turut membawa cabaran yang besar
terhadap iman dan akhlak remaja masa kini.

Sebagai pelajar Muslim, kita perlu:
· Menyedari peranan media sosial dalam kehidupan.
· Memahami bahawa ia adalah amanah dan ujian.
· Menggunakan media sosial secara bijak dan beretika.

     

 

Kilik link ini untuk melihat kajian
penggunaan media sosial di kalangan gen Z

: https://www.astroawani.com/gaya-
hidup/609-peratus-gen-z-lebih-suka-

interaksi-di-media-sosial-kajian-303358

BAB 2
CABARAN MEDIA

SOSIAL

Media sosial menawarkan pelbagai

manfaat, namun di sebalik kemudahan

tersebut, terdapat pelbagai cabaran

yang boleh memberi kesan negatif

kepada kehidupan pelajar, khususnya

dari sudut iman, akhlak dan pengurusan

masa. Tanpa kesedaran dan kawalan

diri, pelajar mdah terjebak dalam

penggunaan yang melampaui batas.

Pengenalan



Salah satu cabaran terbesar ialah

ketagihan. Pelajar sering:

· Menghabiskan masa berjam-jam “scroll”

tanpa tujuan.

· Sukar berhenti walaupun sedar masa

terbuang.

· Rasa gelisah jika tidak memegang

telefon.

Ketagihan ini menyebabkan:

· Masa belajar terjejas.

· Fokus menurun.

· Produktiviti merosot.

Dalam Islam, masa adalah amanah yang

sangat berharga dan tidak boleh disia-

siakan.

10

Cabaran 1 : Ketagihan
media sosial



Media sosial memudahkan penyebaran

maklumat dengan sangat cepat. Namun,

tidak semua maklumat adalah benar.

Antara sikap yang sering berlaku:

· Berkongsi berita tanpa semakan

(tabayyun).

· Menyebarkan gosip atau aib orang lain.

· Terlibat dalam perbincangan yang

membawa kepada fitnah.

Cabaran 2 : 
Penyebaran Fitnah & Berita

Palsu



Media sosial juga mendorong sebahagian
pengguna untuk:

· Menunjuk-nunjuk kehidupan (harta,
kecantikan, kejayaan).
· Mengejar “likes”, komen dan perhatian.
· Berkongsi amalan ibadah untuk pujian.

Perbuatan ini boleh membawa kepada:
· Riya’ (beramal untuk dilihat manusia).
· Sum’ah (berbuat sesuatu untuk didengar
atau dipuji).

Dalam Islam, keikhlasan adalah asas utama
setiap amalan.

Cabaran 3 : Budaya
Menunjuk (riya’ &

sum’ah)



Buli tidak lagi terhad kepada dunia fizikal,

malah berlaku secara meluas di media sosial.

Contoh buli siber:

· Menghina atau mengejek di ruangan komen.

· Menyebarkan gambar atau maklumat untuk

memalukan orang lain.

· Menggunakan kata-kata kesat secara

terbuka.

Kesan buli siber sangat serius:

· Tekanan emosi.

· Hilang keyakinan diri.

· Masalah kesihatan mental.

Islam melarang keras perbuatan 

menghina dan merendahkan orang lain.

Cabaran 4 : Buli siber
(Cyberbulling)



Pelajar juga terdedah kepada pelbagai

kandungan negatif seperti:

· Hiburan melampau.

· Unsur lucah atau tidak sopan.

· Gaya hidup yang bertentangan dengan

nilai Islam.

Pendedahan berterusan boleh:

· Mempengaruhi cara berfikir.

· Melemahkan iman.

· Mengubah nilai diri secara perlahan-

lahan.

Cabaran 5 : 
Kandungan tidak bermoral



Cabaran 6 : Lalai
daripada ibadah

Penggunaan media sosial tanpa kawalan
boleh menyebabkan:

· Melambatkan atau meninggalkan solat.
· Kurang membaca Al-Quran.
· Mengabaikan tanggungjawab sebagai
Muslim.

Ini adalah cabaran yang sangat besar
kerana ia melibatkan hubungan manusia
dengan Allah SWT.

Media sosial sering memaparkan kehidupan

yang “sempurna”, menyebabkan pelajar:

· Membandingkan diri dengan orang lain.

· Rasa tidak cukup baik.

· Hilang rasa syukur.

Sedangkan hakikatnya, apa yang dipaparkan

hanyalah sebahagian kecil daripada realiti

sebenar kehidupan seseorang.

Cabaran 7 : Tekanan
sosial & perbandingan

diri



Kesimpulannya, media sosial membawa
pelbagai cabaran yang boleh memberi
kesan besar kepada kehidupan pelajar jika
tidak dikawal dengan baik.

Sebagai pelajar Muslim, penting untuk
mengenali cabaran ini agar dapat
mengelakkannya dan menggunakan media
sosial dengan lebih bijak.

Scan QR ini untuk
aktiviti Refleksi Diri



BAB 3
Kesan Media Sosial
Terhadap Iman &

Akhlak

Catatan



Media sosial bukan sahaja

mempengaruhi gaya hidup dan

pemikiran pelajar, malah turut memberi

kesan secara langsung terhadap iman
dan akhlak. Penggunaan tanpa kawalan

boleh mengubah cara seseorang

berfikir, bertindak dan menilai sesuatu

perkara.

Dalam Islam, iman bukan sekadar

kepercayaan di hati, tetapi perlu

dizahirkan melalui perbuatan dan akhlak

yang baik. Oleh itu, kesan media sosial

terhadap aspek ini perlu diberi

perhatian serius.

Pengenalan



Kesan 1 : Hati 
menjadi lalai

Penggunaan media sosial secara berlebihan

boleh menyebabkan hati menjadi lalai daripada

mengingati Allah SWT.

Tanda-tanda kelalaian:

· Kurang rasa bersalah apabila melakukan dosa

kecil

· Jarang mengingati Allah

· Tidak berminat dengan aktiviti keagamaan.

Allah SWT berfirman:

“Dan janganlah kamu menjadi seperti orang-

orang yang lupa kepada Allah, lalu Allah

menjadikan mereka lupa kepada diri mereka

sendiri…”(Surah Al-Hashr: 19)

Kelalaian ini boleh berlaku secara perlahan

tanpa disedari jika media sosial digunakan tanpa

batasan.

Rasa malu adalah sebahagian daripada iman.

Namun, pendedahan berterusan kepada

kandungan yang tidak sopan boleh menghakis

sifat ini.

Contoh:

· Berkongsi gambar atau video yang tidak

menutup aurat

· Menggunakan bahasa kasar atau lucah

· Menganggap perkara tidak sopan sebagai

perkara biasa

Rasulullah SAW bersabda:

“Malu itu sebahagian daripada iman.”

(Hadis Riwayat Bukhari dan Muslim)

Apabila rasa malu semakin hilang, seseorang

akan lebih mudah melakukan perkara yang

bertentangan dengan ajaran Islam.

Kesan 2 : Hilangnya 
rasa malu (Haya’)



Media sosial sering menjadikan “likes”,
“followers” dan komen sebagai ukuran nilai
diri. Ini boleh menyebabkan pelajar:

· Bergantung kepada pengiktirafan manusia
· Hilang keyakinan diri jika tidak mendapat
perhatian
· Mengubah personaliti semata-mata untuk
diterima

Hakikatnya, nilai sebenar seseorang di sisi
Allah bukan diukur melalui populariti, tetapi
melalui iman dan amal soleh.

Kesan 3 : Perubahan
nilai diri



Apabila masa banyak dihabiskan di media

sosial, hubungan dengan Allah SWT boleh

terjejas:

· Solat ditangguh atau dilakukan secara

tergesa-gesa

· Kurang membaca Al-Quran

· Doa dan zikir semakin berkurang

Ini memberi kesan langsung kepada

kekuatan iman seseorang.

23

Kesan 4 : Lemahnya
hubungan dengan Allah



Walaupun media sosial menghubungkan

manusia secara maya, ia juga boleh menjejaskan

hubungan sebenar:

· Kurang berinteraksi dengan keluarga

· Tidak fokus ketika berbual secara bersemuka.

· Salah faham akibat komunikasi dalam talian.

Akhlak dalam berinteraksi juga boleh terjejas jika

tidak dikawal.

Kesan 5 : Hubungan 
sosial terjejas



Salah satu kesan paling berbahaya ialah
apabila seseorang menjadi terbiasa
dengan dosa kecil, seperti:

· Melihat kandungan yang tidak sesuai.
· Mengumpat atau mengejek dalam
komen.
· Berkongsi perkara tidak bermanfaat.

Apabila dilakukan berulang kali, dosa
kecil boleh menjadi kebiasaan dan tidak
lagi dirasakan sebagai kesalahan.

Kesan 6 : Terbiasa
dengan dosa kecil



Media sosial yang digunakan tanpa kawalan

boleh menyebabkan pelajar:

· Hilang fokus terhadap pelajaran.

· Tidak jelas matlamat hidup.

· Lebih mementingkan hiburan berbanding

tanggungjawab.

Ini memberi kesan jangka panjang terhadap

masa depan pelajar.

Kesan 7 : Hilang fokus 
& tujuan hidup



Kesimpulannya, penggunaan media sosial
yang tidak terkawal boleh memberi kesan
besar terhadap iman dan akhlak pelajar.

Sebagai pelajar Muslim, penting untuk
menyedari kesan ini agar dapat
memperbaiki diri dan menggunakan media
sosial dengan lebih berhemah.

Tonton video dulu

https://www.youtube.com/watch?v=qvd6kLTP4Ws


BAB 4 :
PRINSIP ISLAM

DALAM BERMEDIA
SOSIAL

29

Catatan



Dalam menghadapi cabaran media

sosial, Islam tidak melarang

penggunaan teknologi, tetapi

menetapkan prinsip dan garis panduan

agar penggunaannya selari dengan

syariat. Prinsip-prinsip ini bertujuan

menjaga agama, akhlak, maruah dan

kesejahteraan hidup seorang Muslim.

Pengenalan



Tabayyun bermaksud menyelidik dan

memastikan kebenaran sesuatu maklumat

sebelum mempercayai atau menyebarkannya.

Allah SWT berfirman:

“Wahai orang-orang yang beriman! Jika datang

kepada kamu seorang fasik membawa sesuatu

berita, maka selidikilah (tabayyun)

kebenarannya…” (Surah Al-Hujurat: 6)

Aplikasi dalam media sosial:

· Jangan terus “share” berita yang belum sahih.

· Semak sumber maklumat.

· Elakkan menyebarkan berita sensasi atau tidak

pasti.

Prinsip 1 : Tabayyun 
( semak sebelum sebar )



Islam sangat menitikberatkan penjagaan

maruah individu. Dalam media sosial, ini

bermaksud:

· Tidak menyebarkan keburukan orang lain.

· Tidak membuka aib sesiapa.

· Mengelakkan gosip dan fitnah.

Rasulullah SAW bersabda:

“Sesiapa yang menutup aib seorang Muslim,

Allah akan menutup aibnya di dunia dan

akhirat.” (Hadis Riwayat Muslim)

Prinsip 2 : Menjaga aib 
& maruah orang lain



Setiap amalan dalam Islam bergantung
kepada niat. Dalam konteks media sosial:

· Elakkan berkongsi sesuatu semata-mata
untuk pujian.
· Pastikan niat adalah untuk kebaikan.
· Berhati-hati dengan riak dan sum’ah.

Pelajar perlu sentiasa bertanya:
“Kenapa aku post ini?”

Prinsip 3 : Keikhlasan
dalam setiap
perkongsian



Masa adalah nikmat yang sangat berharga

dan akan dipersoalkan oleh Allah SWT.

Dalam penggunaan media sosial:

· Tetapkan had masa penggunaan.

· Elakkan penggunaan berlebihan tanpa

tujuan.

· Utamakan tanggungjawab seperti belajar

dan ibadah.

Mengurus masa dengan baik adalah tanda

disiplin seorang Muslim.

Prinsip 4 : Menjaga
masa sebagai amanah



Prinsip ini bermaksud mengajak kepada

kebaikan dan mencegah kemungkaran.

Dalam media sosial, pelajar boleh:

· Berkongsi ilmu dan nasihat yang bermanfaat.

· Menyebarkan perkara positif.

· Menegur dengan hikmah jika melihat

kesalahan.

Namun, teguran perlu dilakukan dengan:

· Bahasa yang baik.

· Tidak memalukan orang lain.

· Penuh hikmah dan kebijaksanaan.

Prinsip 5 : 
Amar Makruf Nahi Munkar 



Apa yang ditulis di media sosial
mencerminkan akhlak seseorang.

Rasulullah SAW bersabda:
“Sesiapa yang beriman kepada Allah dan
hari akhirat, hendaklah dia berkata baik
atau diam.” (Hadis Riwayat Bukhari dan
Muslim)

Aplikasi:
· Elakkan kata-kata kasar dan menghina
· Gunakan bahasa yang sopan
· Fikir sebelum menulis atau komen

Prinsip 6 : Menjaga
percakapan &

penulisan



Islam menggalakkan umatnya meninggalkan

perkara yang tidak bermanfaat.

Dalam media sosial:

· Kurangkan kandungan yang tidak memberi

faedah.

· Elakkan perbincangan yang tidak membawa

kebaikan.

· Fokus kepada perkara yang meningkatkan

ilmu dan iman.

Prinsip 7 : Menghindari
perkara yang sia-sia



Kesimpulannya, Islam menyediakan
panduan yang lengkap dalam penggunaan
media sosial melalui prinsip-prinsip yang
jelas.

Dengan mengamalkan prinsip-prinsip di
atas ini, pelajar dapat menggunakan media
sosial secara lebih beretika dan diredai
Allah SWT.

https://www.youtube.com/shorts/jE6m-xQGybw


BAB 5 :
PANDUAN PRAKTIKAL
PENGGUNAAN MEDIA

SOSIAL

40

Catatan



Pengenalan

Setelah memahami cabaran dan kesan

media sosial, pelajar perlu dilengkapi

dengan panduan praktikal agar dapat

menggunakan media sosial secara bijak

dan beretika. Islam bukan sekadar

memberi larangan, tetapi menyediakan

jalan penyelesaian yang jelas dan mudah

diamalkan.

Panduan 1 : 

Checklist Sebelum “Post”

atau “Share”

Sebelum berkongsi sesuatu di media

sosial, tanyakan kepada diri:

✅ 3 Soalan Utama :

Adakah ini benar? (Tabayyun)

Adakah ini perlu?

Adakah ini memberi manfaat?

Jika jawapannya “tidak”, sebaiknya tidak

perlu dikongsikan.

Panduan 2 : 

Adab Memberi Komen 

dan Berinteraksi

Dalam media sosial, komunikasi berlaku

tanpa bersemuka. Oleh itu, adab perlu lebih

dijaga:

✔️ Amalan Baik:

Gunakan bahasa sopan.

Hormati pandangan orang lain.

Tegur dengan hikmah.

❌ Elakkan:

Menghina atau mengejek.

Menggunakan kata-kata kesat.

Terlibat dalam pergaduhan komen.

👉 Ingat: setiap perkataan yang ditulis akan

dipersoalkan.

Panduan 3 : 

Mengawal Masa Penggunaan

Pengurusan masa adalah kunci utama:

💡 Tips Praktikal:

Tetapkan had masa harian (contoh: 2–3

jam sahaja).

Elakkan guna media sosial sebelum

tidur.

Fokus belajar tanpa gangguan telefon.

🎯 Teknik Mudah:

“No phone time” (contoh: waktu solat &

belajar).

Gunakan aplikasi kawalan screen time.

Panduan 4 :
Menapis Kandungan

(Content Filtering)

Tidak semua kandungan sesuai untuk ditonton.

✔️ Pilih:
Kandungan ilmiah.
Motivasi dan pembangunan diri.
Dakwah dan peringatan.

❌ Elakkan:
Kandungan lucah atau tidak sopan.
Hiburan melampau.
Akaun yang memberi pengaruh negatif.

👉 Apa yang kita lihat akan membentuk fikiran
dan hati.

Panduan 5 : 
  Mengelakkan Ketagihan 

Media Sosial

Tanda-tanda ketagihan:
Sentiasa pegang telefon.
Rasa gelisah tanpa media sosial.
Hilang fokus dalam aktiviti lain.

Cara mengatasi:
Kurangkan penggunaan secara
berperingkat.
Sibukkan diri dengan aktiviti bermanfaat.
Banyakkan interaksi dunia sebenar.

Panduan 6 :
Etika Berkongsi Gambar

 dan Video

Pelajar perlu berhati-hati dalam
perkongsian visual:

✔️ Pastikan:
Menutup aurat
Tidak memalukan diri atau orang lain.
Tidak melanggar batas syariah.

❌ Elakkan:
Berkongsi perkara peribadi secara
berlebihan.
Mengikut trend yang tidak sesuai.
Menunjuk-nunjuk kehidupan.

Kesimpulannya, penggunaan media sosial
yang baik memerlukan disiplin, kesedaran
dan pengamalan nilai Islam dalam
kehidupan harian.

Dengan panduan ini, pelajar bukan sahaja
dapat mengelakkan keburukan, malah
mampu menjadikan media sosial sebagai
satu medium yang memberi manfaat kepada
diri dan orang lain.

RUMUSAN 

Sebagai penutup, ingatlah bahawa media sosial
adalah alat, bukan tuan kepada kita. Kita yang
mengawal teknologi, bukan teknologi yang mengawal
kita. Setiap perbuatan di dunia digital akan
dipertanggungjawabkan.

Gunakanlah nikmat ini dengan penuh
tanggungjawab agar ia menjadi sebab kepada
kebaikan, bukan keburukan.

Kesimpulannya, seorang pelajar Muslim perlu bijak
mengimbangi dunia digital dengan tuntutan agama
agar menjadi insan yang cemerlang di dunia dan
akhirat.

“Bukan semua yang viral itu bernilai, dan bukan
semua yang senyap itu tidak bermakna. Yang
penting ialah bagaimana kita kekal berpegang
kepada Allah walaupun dunia sentiasa berubah.”

UJI MINDA ANDA

Terima Kasih

